
ᒎᓗᒧ ᐱᓕᕆᐊᖅ 

ᐱᔾᔪᑕᐅᔪᖅ 

ᑐᕌᖓᔪᖅ ᐱᔾᔪᑎᖃᖅᑐᖅ ᕿᓂᖅᓴᐃᓂᕐᒥᒃ ᖃᐅᔨᓴᐃᔪᒪᑉᓗᑕ ᖃᐅᔨᔭᐅᓯᒪᓚᐅᖅᑐᓂᒃ ᒎᓗᓄ ᑐᕌᒐᐅᔪᓂᑦ.  

ᕿᓂᖅᓴᐃᓂᕐᒥᑦ ᐃᓚᐅᔪᑦ ᓄᓇᐅᑉ ᖃᓄᐃᖓᓂᖓᓂᒃ ᖃᐅᔨᓴᐃᓂᖅ (ᓄᓇᒥ ᐊᒻᒪᓗ ᑎᖕᒥᓲᒃᑯᓪᓗ), ᓯᑎᔪᓂᒃ ᐅᔭᖅᑲᓂᒃ 

ᐊᒻᒪᓗ/ᐅᕝᕙᓘᓐᓃᑦ ᑲᐃᕝᕕᑦᑐᒥᑦ ᓯᓚᒥᑦ−ᖄᖅᑎᕆᓂᖅ/ᑭᖑᒻᒧᑦ ᑲᐃᕝᕕᑦᑐᒧᑦ ᐃᑰᑕᐃᓂᖅ, ᓄᓇᐅᑉ ᖄᖓᓂᑦ ᓄᓇᒥᒃ 

ᐆᒃᑐᕋᐃᓂᖅ, ᐊᒻᒪᓗ ᓄᓇᒥᒃ ᓄᓇᙳᐊᓕᐅᕆᓂᖅ, ᐊᑐᕐᓂᐊᖅᑐᓪᓗ ᐅᖓᓯᒃᑐᒥᑦ ᐅᕝᕙᓘᓐᓃᑦ 

ᓄᓇᓕᐊᓛᖑᓚᐅᐱᓪᓚᒃᑎᑕᐅᓇᔭᖅᑐᒥᑦ ᐱᒋᔭᐅᔫᑉ ᐃᓂᖓᓂᑦ. 

ᐃᓂᖓ 

ᑐᕌᖓᔪᖅ ᐃᓂᐅᔪᒦᓐᓂᐊᖅᑐᖅ ᖃᐅᔨᒪᔭᐅᖕᒥᔪᖅ ᖃᒪᓂᖅ ᑲᖏᓪᓕᕐᒥᑦ ᐱᓕᕆᐊᖅ (ᐱᓕᕆᐊᖅ), 40 ᑭᓛᒥᑕᓪᓗᐊᓂᒃ 

ᐅᖓᓯᒃᑎᒋᔪᖅ ᐅᐊᖕᓇᖅᐸᓯᖓᓂᑦ ᐱᖓᖕᓇᖅᐸᓯᖓᓂᑦ ᑲᖏᖅᖠᓂᐅᑉ/ᑲᖏᖅᖠᓂᕐᒥᑦ.  ᐱᓕᕆᐊᖅ 

ᑎᑭᑕᐅᔪᖕᓇᓗᐊᖅᑐᖅ ᖃᖓᑕᓲᒃᑯᑦ.  ᐱᖅᑲᐅᑕᐅᔪᖕᓇᕐᓂᕐᒧᑦ ᐱᔪᖕᓇᐅᑎᖃᕐᓂᖅ ᓚᐃᓴᖃᖅᑎᑕᐅᔪᖅ ᑭᕙᓪᓕᕐᒥᑦ 

ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᐃᑲᔪᐃᓂᕐᒧᑦ ᓄᓇᐅᑉ ᖁᓛᒍᑦ ᐃᖏᕐᕋᔭᖕᓂᕐᒧᑦ. 

ᖃᓄᐃᖓᓂᖓ 

ᑐᕌᖓᔪᖅ ᐱᒋᐊᕐᓂᐊᕐᓗᒍ, ᓈᒻᒪᒋᔭᐅᔭᕆᐊᓖᑦ ᖃᓄᐃᓕᐅᕐᓂᐅᓂᐊᖅᑐᑦ ᐅᑯᐊᖑᔪᑦ: 

• ᓴᓇᕙᓪᓕᐊᓗᑎᒃ ᐊᒻᒪᓗ ᐊᐅᓛᖅᑎᑦᑎᓗᑎᒃ ᓄᓇᓕᐊᓛᖑᓚᐅᐱᓪᓚᖕᓂᐊᖅᑐᒥᒃ 60-ᓂᒃ ᐃᓄᖃᕐᓂᐊᖅᑐᒥᒃ; 

• ᓄᓇᒥᒃ ᐱᓂᖅ ᐊᒻᒪᓗ ᕿᓂᖅᓴᐃᓂᖅ; 

• ᓲᕐᓗ ᓂᐱᑦᑕᖅᑐᖃᖅᑐᓂᒃ ᖃᐅᔨᓴᐃᓂᖅ (ᑎᖕᒥᓲᒃᑯ ᐊᒻᒪᓗ ᓄᓇᒥᑦ), ᓄᓇᐅᑉ ᖃᓄᐃᖓᓂᖓᓂᒃ ᖃᐅᔨᓴᐃᓂᖅ, 

ᐅᔭᕋᓱᒡᔪᖕᓂᑦ ᐊᒻᒪᓗ ᓄᓇᒥᑦ ᐱᔪᓂᒃ ᐆᒃᑐᕋᐃᓂᖅ, ᓄᓇᒥᒃ ᓄᓇᙳᐊᓕᐅᕐᓂᖅ; 

• ᓄᓇᒥᑦ ᐊᒻᒪᓗ ᓯᑯᒥᑦ ᐃᑰᑕᐃᓂᖅ; 

• ᐊᐅᓚᔾᔭᒃᑎᑦᑎᓂᖅ, ᐃᑰᑕᐃᓂᕐᒧᑦ ᐃᑲᔪᐃᓂᐅᔪᑦ ᐊᒻᒪᓗ ᑎᑭᑕᐅᔪᖕᓇᕐᓂᖓ ᖁᓕᒥᒎᓕᒃᑯᑦ ᐊᒻᒪᓗ ᑎᖕᒥᓲᒃᑯᑦ; 

• ᐅᖅᓱᐊᓗᒃ ᐊᒻᒪᓗ ᑎᖕᒥᓲᒧᑦ ᐅᖅᓱᐃᑦ ᐃᓂᓄᐊᖅᑎᕐᓗᒋᑦ, ᐊᒻᒪᓗ ᐳᑉᓚᓂᒃ ᓄᓇᓕᐊᓛᑉ ᐃᓂᖓᓄᑦ; 

• ᐃᓂᓕᐅᕆᓂᖅ ᐅᖓᓯᒃᑐᒧᑦ ᒥᑦᑕᕐᕕᖕᒥᑦ ᐊᒻᒪᓗ/ᐅᕝᕙᓘᓐᓃᑦ ᓯᑲᐅᒃᑰᕐᓂᐊᖅᑐᓂᒃ/ᐅᒥᐊᕐᔪᐊᒃᑯᑦ; 

• ᓄᓇᐅᑉ ᖄᖓᒍᑦ ᐅᑭᐅᒃᑯᑦ ᐊᑉᖁᓯᐅᕐᓗᓂ ᓄᓇᓕᐊᓛᒥᑦ ᐊᒻᒪᓗ ᐃᑰᑕᐃᓂᕐᒧᑦ; 

• ᐅᖓᓯᒃᑐᒥᑦ ᐊᑐᖅᑕᐅᓚᐅᐱᓪᓚᖕᓂᐊᖅᑐᒥᒃ ᓯᓂᒃᑕᕐᕕᖕᓂᑦ ᐊᒻᒪᓗ ᐃᑲᔪᐃᔪᓂᒃ ᐱᔨᑦᑎᕋᐅᑎᓂᒃ; 

• ᐃᑦᑕᕐᓂᑕᓂᒃ ᕿᒥᕐᕈᓂᖅ ᐊᒻᒪᓗ ᐃᓂᐅᔪᒥᒃ ᖃᐅᔨᓴᐃᓗᓂ, ᐃᓂᐅᔪᓂᑦ ᐱᔭᕆᐊᖃᖅᑐᓂᑦ. 

ᓄᑖᖑᔪᓄᑦ ᕿᓂᖅᓴᐃᓂᕐᒧᑦ ᐱᓕᕆᐊᖑᕙᒃᑐᑐᑦ, ᓂᕆᐅᒋᔭᐅᔪᖅ ᐱᓕᕆᐊᖅ ᒥᑭᑦᑑᓗᓂ ᐱᒋᐊᕐᓂᐊᖅᑐᖅ 

ᐊᖏᒡᓕᒋᐊᓕᕐᓗᓂᓗ ᑕᐃᒪᐅᔪᖃᖅᐸᑦ ᕿᓂᖅᓴᐃᓂᕐᒥᑦ.  ᑕᐃᒪᓐᓇᒧᑦ, ᐅᑯᐊ ᓇᓚᐅᑦᑖᖅᑕᐅᔪᑦ ᐃᑲᔪᐃᔪᑦ ᑐᕌᖓᔪᒥᑦ 

ᐸᕐᓇᐃᓂᕐᒧᑦ, ᐳᒥᑦ−ᑖᖅᐸᓪᓕᐊᓂᕐᒧ ᐊᒻᒪᓗ ᓚᐃᓴᓐᓯᑖᖅᐸᓪᓕᐊᓂᕐᒧᑦ: 

• ᑐᕌᖓᔪᖅ ᐱᒋᐊᕐᓂᐊᖅᑐᖅ ᐊᐅᔭᖅ 2017−ᒥᑦ, ᐃᓚᐅᓗᑎᒃ 20 ᐃᓄᐃᑦ ᐊᑕᐅᓯᖅ ᑕᖅᑭᒧᑦ ᐊᒻᒪᓗ ᒪᕐᕉᖕᓂ 

ᐃᑰᑕᖃᕐᓗᑎᒃ, ᑎᖕᒥᓲᒃᑯ ᐊᒻᒪᓗ ᓄᓇᒥᑦ ᖃᐅᔨᓴᐃᓃᑦ, ᐱᑖᕐᓂᕐᒧᑦ ᐊᒻᒪᓗ 

ᓄᓇᓕᐊᓛᙳᖅᑎᑦᑎᓂᐊᖅᑐᒃᓴᐅᔪᖅ; 

• ᐊᑐᕐᓗᒋᑦ ᖃᓄᐃᖓᓂᐅᔪᑦ, ᑐᕌᖓᔪᖅ ᐊᖏᒡᓕᒋᐊᕈᖕᓇᖅᑐᖅ ᐃᓚᐅᓗᑎᒃ ᐅᑭᐅᑉ ᐃᓚᖓᒍᑦ ᐱᓕᕆᓂᕐᒥᒃ 

ᒫᑦᓯ−ᒥᑦ ᓄᕕᐱᕆ−ᒧᑦ ᐊᑐᕐᓗᑎᒃ 6-ᓂᒃ ᐃᑰᑕᓂᒃ ᐊᒻᒪᓗ ᐃᒡᓗᕐᔪᐊᕐᒥᑦ 60-ᓂᒃ ᐃᓄᖃᕈᖕᓇᖅᑐᒥᒃ 

ᓄᓇᓕᐊᓛᑉ ᐃᓂᖓᓂᑦ; 

ᖃᖓᒍ 

ᑐᕌᖓᔪᖅ ᐱᒋᐊᕋᔭᖅᑐᖅ ᓈᒻᒪᒋᔭᐅᒍᑎᒃ ᐊᒻᒪᓗ ᓂᕆᐅᒋᔭᐅᔪᖅ ᐅᑭᐅᑉ ᐃᓚᖓᒎᕋᔭᕐᓂᖓᓄ, ᐃᓚᐅᑉᓗᑎᒃ ᓯᑯᒥᑦ 

ᐃᑰᑕᐃᓃᑦ ᐅᐱᕐᖔᒃᑯᑦ ᑭᖑᓂᐊᒍᑦ ᓄᓇᒥᑦ ᐃᑰᑕᐃᓗᑎᒃ.  ᐅᑭᐅᑉ ᐃᓚᖓᒍᑦ ᐅᒃᑯᐊᖅᓯᒪᓗᓂ ᓄᓇᓕᐊᓛᖅ 

ᓄᓇᕕᐱᕆ−ᒥᑦ ᒫᑦᓯ−ᒨᓇᔭᖅᑐᖅ.  ᓂᕆᐅᒋᔭᐅᔪᖅ ᑐᕌᖓᔪᖅ ᑕᓪᓕᒪᓄᑦ ᐅᑭᐅᓄᑦ.  

ᐊᑯᓂᐅᔪᒃᑯᑦ, ᐊᒻᒪᓗ ᑕᐃᒪᑕᖃᖅᐸᑦ ᕿᓂᖅᓴᐃᓂᕐᒧᑦ ᖃᓄᐃᓐᓂᐅᔪᑦ, ᓂᕆᐅᒋᔭᐅᔪᖅ ᓇᓗᓇᐃᖅᓯᒪᔪᑦ ᒎᓗᑕᖃᖅᑐᖅ 

ᐃᑲᔪᐃᓇᔭᖅᑐᖅ ᓯᖃᓪᓕᑎᕆᕝᕕᒃᑕᖃᖅᑎᑦᑎᓂᕐᒧᑦ ᐃᓂᐅᔪᒥᑦ ᐅᕝᕙᓘᓐᓃᑦ ᑲᔪᓯᓗᓂ ᐊᐅᓛᕐᓂᖅ ᑕᐃᒪᐅᔪᓂᒃ ᒎᓗᒧᑦ 

ᐅᔭᕋᖕᓂᐊᕐᕖᑦ ᑕᒫᓂ. 

ᐊᓯᖏᑦ ᐊᑐᖅᑕᐅᔪᖕᓇᖅᑐᑦ 

ᐊᓯᖏᑦ ᐊᑐᖅᑕᐅᔪᖕᓇᖅᑐᑦ ᐱᓕᕆᐊᕐᒧᑦ ᐃᓱᒪᒃᓴᖅᓯᐅᕈᑎᒋᔭᐅᓯᒪᔪᑦ ᐃᓚᐅᑉᓗᑎᒃ ᐊᑐᖅᑕᐅᓂᖏ ᐅᖓᓯᒃᑐᒥᑦ 

ᓯᓂᒃᑕᕐᕖᑦ ᓴᓇᔭᐅᖏᖔᕐᓗᑎᒃ ᓄᑖᒥᑦ ᓄᓇᓕᐊᓛᖑᓂᐊᖅᑐᖅ, ᐊᒻᒪᓗ ᐱᒋᐊᙱᓪᓗᒍᓘᓐᓃᑦ ᐱᓕᕆᐊᖅ.  

NxGold-ᑯᑦ ᑲᔪᓯᓂᐊᖅᑎᓪᓗᒋᑦ ᐱᓕᕆᖃᑎᒃᓴᖏᓐᓂᒃ ᐊᒻᒪᓗ ᐃᖢᐊᖅᑐᓂᒃ ᐊᓯᖏᓐᓂᒃ ᐊᐅᓛᖅᑎᑦᑎᔪᓂᒃ ᑕᒫᓂ 

ᐊᒻᒪᓗ ᓄᓇᓕᖕᒥᑦ ᓇᖕᒥᓂᖃᖅᑐᓂᒃ, ᓴᓇᓗᓂ ᓄᑖᒥᒃ ᓄᓇᓕᐊᓛᑉ ᐃᓂᖓᓂᒃ ᐱᐅᓂᖅᓴᐅᔪᖅ ᐃᓚᓯᒃᑲᓐᓂᕐᒥᒃ 

ᐅᖁᒪᐃᒃᓴᖅᑎᑦᑎᓂᕐᒥᒃ ᑕᐃᒪᐅᔪᓂᒃ ᓯᓂᒃᑕᕐᕕᖕᓂᑦ ᑲᖏᖅᖠᓂᕐᒥᑦ. 

ᐊᒻᒪᓗ ᑲᔪᓯᙱᓪᓗᓂ ᐃᓱᒪᓕᐅᕐᓂᕐᒥᒃ ᐱᔪᒪᙱᑦᑐᑦ NxGold-ᑯᓐᓂᑦ ᐱᖃᖃᑕᐅᔪᑦ.  

ᑕᐃᒪᓐᓇᒧᑦ, ᓇᓕᑐᐃᓐᓇᖏᑦ ᑖᑉᑯᐊ ᐱᐅᓂᖅᓴᐅᙱᑦᑐᑦ ᐊᓯᐊᒍᖔᖅ ᐊᑐᖅᑕᐅᔪᖕᓇᖅᑐᓂᒃ. 


